
				এই পাতাটির মুদ্রণ সংশোধন করা প্রয়োজন। 
মায়ার খেলা
সখীগণ । যারা এসেচে তা’রা বসন্ত ফুরালে,
নিরাশ প্রণে ফেরে পাছে !
সরফর্দা—কাওয়ালি
প্রমদা । এ ত খেলা নয়, খেলা নয় !
এ যে হৃদয়-দহন-জ্বালা, সখি ! এ যে, প্রাণভরা ব্যাকুলতা, গোপন মৰ্ম্মের ব্যথা, এ যে, কাহার চরণোদেশে জীবন মরণ ঢালা’ !
কে যেন সতত মোরে,
ডাকিয়ে আকুল করে, যাই যাই করে প্রাণ, যেতে পারিনে !
যে কথা বলিতে চাহি,
তা বুঝি বলিতে নাহি, কোথায় নামায়ে রাখি, সখি, এ প্রমের ডালা ! যতনে গথিয়ে শেষে, পরাতে পারিনে মালা !
মিশ্র দেশ—খেমটা
প্রথম সখী । সে জন কে, সখী, বোঝা গেচে,
আমাদের সখি যারে মনপ্রাণ সঁপেচে । দ্বিতীয়া ও তৃতীয়া । ও সে কে, কে, কে ! প্রথমা । ওই যে তরুতলে, বিনোদ মালা গলে,
না জানি কোন ছলে বসে’ রয়েচে ।

